 SEQ CHAPTER \h \r 1Geleenthede vir die NG Kerk aan teologiese fakulteit(e)
Ek is baie dankbaar vir die onderskeie aspekte wat reeds geopper is deur beide Cas en Nelus. Onderskryf dit heelhartig. Sonder om dus te herhaal, beklemtoon ek slegs enkele agtergrondsake. In die bespreking kan op die verskillende aspekte wat reeds aangeroer is, dieper ingegaan word.

Ten einde dus verder ophelderend te probeer wees oor die saak wat onder bespreking is, is dit myns insiens nodig om die volgende aspekte in gedagte te hou. Dit is gegewenhede waaraan ons nie sommer kan torring sonder om nie al die ander sake aan te raak nie.

Stelling 1 Geintegreerde kursus is ‘n wegbeweeg van tradisionele paradigma. 
Tradisioneel: Algemene wetenskaplike opleiding opgevolg deur teologiese toegespitste opleiding (Filosofies en daarna Teologies) is meer as twee dekades gelede vervang deur die sogenaamde “Geïntegreerde kursus”.  Dit is ‘n bepaalde “afwyking” wat hier te lande deur die NG Kerk begin is en wat nie in die buiteland, en selfs in die RKK, toegepas word nie. In SA het dit ongelukkig ook mooi saamgeval met die wekroep van uitkomsgebaseerde opleiding!!

Stelling 2 Geen eie kerklike fakulteite meer
Eie “fakulteite” vervang deur “Multikerklike/ekumeniese” fakulteite.  Die drie Susterskerke het bepaalde finansiële verantwoordelikhede aanvaar, self bepaal wie die dosente moet wees (vir goedkeuring aan die betrokke Universiteite voorgelê), deur die dosente help bepaal wat die kursusinhoude behoort te wees. 

Stelling 3 Die NG Kerk moet gesamentlik betrokke bly by elke opleidingsplek 
Die NG Kerk as geheel moet betrokke wees by die bepaling van “gelykwaardige” (nie dieselfde) opleiding by al drie opleidingsplekke.  Die noodsaaklikheid dat weë gesoek moet word sodat “kenners” binne die kerk sinvol kan deelneem aan dit wat vanuit kerklike hoek belangrik is. Moet nie net kan help om die uitkomste te evalueer (bv Eksamenkommissie) maar ook te kan help om die inhoude bepaal. Daar moet kerklike oudit van die werk gedoen word.

Stelling 4 Die NG Kerk het groot verantwoordelikheid om uit te leef
Eise en inspraak van kerk raak al belangriker. Die rol van die Kuratorium word in toenemende mate belangriker. Onder andere moet verantwoordelikheid aanvaar word om  diegene wat gedoktoreer het aan te moedig om ook sinvol voor te berei vir moontlike akademiese pos.

Rakende Teologiese Opleiding by UP
Moet onderskei tussen:

i) Teologies algemeen, 

ii) Kerkspesifieke- (Baie beperkte modules) en 

iii) kerkeie opleiding.

Positiewe ontwikkeling in rigting van ‘n eie pos vir Kerkeie been  .... gekoppel met Bedieningsontwikkeling.

Kerkeie opleiding - gevestig in ‘n Teologiese Kollege - bied die geleentheid om gereeld die sake onder aandag te bring wat vir die kerk belangrik is. (Hier is bv die voorbeeld wat Cas noem tov die Liturgiese Handboek ‘n goeie voorbeeld).  Diploma se rol uitstippel.

Voortgesette bedieningsontwikkeling moet ook aansluit by die basiese opleiding. Hierin ‘n unieke ontwikkeling by Pretoria.

